Etterbehandling av ny tatovering

Tatoveringsprosessen fører til sår i hudoverflata og tatoveringen vil no gå igjennom ei lekjingstid på to til fire veker. Eit godt resultat avhenger av god etterbehandling. Det er derfor viktig at du fylgjer dei behandlingsråda du har fått muntlig og som er forklart her. Spør oss dersom du skulle vera usikker!

Slik skal du gjera:

Ein ny tatovering "sveittar" gjerne litt i starten. Derfor har tatovøren lagt ein folie over for å beskytte både tatovering og kler. Me anbefalar å beholda folien på i ca. to timar.

Vask tatoveringen med reint vatn. Gjenta med jamne mellomrom utover dagen etter behov. 

Smør inn tatoveringen to til tre gonger pr. dag i minimum ein til to veker med salve. Legg på med eit tynt lag. Salven skal smørjast inn i huden. Ligg det salve att utanpå huden, smører du for mykje. 

Me brukar og anbefalar helosansalve.

Dette skal du IKKJE gjera:

I løpet av nokre dagar tørkar normalt tatoveringen opp og det dannar seg skorper omtrent som på eit skrubbsår. Skorpene treng mest mulig RO OG FRED, og må IKKJE kloras på. Klorar du på skorpene so plukkar du vekk farge og øydelegger tatoveringen. Skorpene løysnar normalt av seg sjølv etter ca. ei veke.

Dei første to vekene skal tatoveringen holdas vekke frå ALL sol. 

Ikkje utsett tatoveringen for sterkt direkte sollys på to månader. -Sunblock kan brukas etter ca. to veker.

Ikkje bad i basseng eller sjøvatn eller gå i badstove på to til tre veker. -Normal dusjing er ok.

Hugs bruk av solfaktor på solrike dagar!

Det endelige resultatet vil du sjå etter to til tre veker og truleg so sit fargane framleis som dei skal. Du kan no regna din tatovering som permanent!

Skulle det derimot visa seg å vera nødvendig med etterfylling, so skal det gjerast etter ca. tre til seks månader. Kom gjerna innom for ein vurdering.

www.midgardsormen.no

